
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২
সেক্সপিয়র।



সহিত দণ্ডায়মান রহিয়াছেন, বস্তুতঃ তিনি জ্যেষ্ঠ আন্তিফোলস্ নহেন, যমজ সহোদরদ্বয়ের অভিন্নাকার প্রযুক্ত সকলের এরূপ ভ্রম জন্মিল।

 কনিষ্ঠ আন্তিফোলস্ অগ্রজের অনুরূপ আকৃতি নিমিত্ত নানা অদ্ভুত ঘটনা দর্শন করিতেছিলেন, এতদ্ভিন্ন তাহার প্রতি উৎপাত ঘটিবার অপর এক কারণ ছিল। স্বর্ণকার জ্যেষ্ঠ আন্তিফোলস্ ভ্রমে তাঁহাকে যে হার প্রদান করে তাহ| গলদেশে ধারণ করিয়া রাখিয়াছিলেন। অতএব দৈবাৎ পুনর্ব্বার সুবর্ণকার সঙ্গে সাক্ষাৎ হইলে সে তাহাকে লজ্জা দিয়া কহিল ক্ষণকাল পূর্ব্বে কহিয়াছিলে হার প্রাপ্ত হও নাই এক্ষণে গ্রীবা ভূষণ কি প্রকারে হইল? তিনি স্বর্ণকারের এই কথায় বিস্মিত হইয়া উত্তর করিলেন তোমার সহিত মধ্যে আবার কোথায় সাক্ষাৎ হইল? আমি হার গ্রহণ করিতে স্বীকার করি নাই, তুমি আমার বচন আপন অন্তঃকরণে ধারণ না করিয়া স্বেচ্ছাক্রমে সমর্পণ করিয়া প্রস্থান করিয়াছিলা, তদবধি গ্রীবাভরণ করিয়া রাখিয়াছি।

 সে যাহা হউক এক্ষণে এদ্রিয়ানা তাহার সম্মুখে উপস্থিত হইয়া আপনার উন্মত্ত পতি জ্ঞানে আলয়ে লইয়া যাইবার নিমিত্ত যত্ন করিতে লাগিল, এবং কহিল বন্ধন বিমোন করত প্রহরিদের কর হইতে কি প্রকারে পলায়ন করিয়া আসিলে | অপর তাহার সমভিব্যাহারি লোকেরা ধারণার্থ গাত্রে হস্তার্পণের উপক্রম করিল। ইহাতে আন্তিফোলস্ সহচর দ্রুমিওর সহিত ত্রস্ত হইয়া মহা বিপদ উপস্থিত বোধে বেগে ধর্ম্মশালার অভ্যন্তরে প্রবেশ করিলেন এবং সাতিশয় কাতরতা প্রকাশ করত মঠাধিকারিণীর শরণ প্রার্থনা করিতে লাগিলেন।

 মঠাধিকারিণী তাহাদের ব্যাকুলতা অবলোকনে অভ্যন্তর হইতে বহির্গত হইয়া উদ্বেগের কারণ জিজ্ঞাসা করিলেন। ঐ বর্ষীয়সী অতি গম্ভীর স্বভাব এবং সুবিবেচনা ও বিচক্ষণতা নিমিত্ত সুখ্যাত ছিলেন। আন্তিফোলসের প্রমুখাৎ আক্রমণের

		 এই পাতা শেষ সম্পাদিত হয়েছে ১১:৩১টার সময়, ১ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

